
 

Rr: "Viktor Eftimiu", Ndërtesa 1, Kati IV, Njësia Administrative Nr. 5, 1022, Tiranë, Shqipëri 

Tel: +355 42 258 046, www.erru.al, public@erru.al 

 

 

 
 

ENTI RREGULLATOR I SEKTORIT TË FURNIZIMIT ME UJË DHE 

LARGIMIT E PËRPUNIMITTË UJËRAVE TË NDOTURA 

KOMISIONI KOMBËTAR RREGULLATOR 

 

      

VENDIM 

 

Nr. 35, datë 09.11.2026 

 

 

PËR 

DISA SHTESA DHE NDRYSHIME NË METODOLOGJINË DHE PROCEDURËN 

PËR MIRATIMIN E TARIFAVE TË SHËRBIMEVE UJËSJELLËS KANALIZIME 

MIRATUAR ME VENDIMIN E KKRR NR. 539, DATË 30.12.2021, I NDRYSHUAR 

 

Në mbështetje të nenit 13, 14, 21 dhe 22 të ligjit nr. 8102 datë 28.03.1996 "Për kuadrin rregullator të 

sektorit të furnizimit me ujë dhe largimit e përpunimit të ujërave të ndotura", i ndryshuar (ligji nr. 8102), 

 

 

Komisioni Kombëtar Rregullator, 

 

Në mbledhjen e datës 09.11.2026 pasi shqyrtoi projektvendimin e KKRR “Për disa shtesa dhe 

ndryshime në metodologjinë dhe procedurën për miratimin e tarifave të shërbimeve ujësjellës 

kanalizime miratuar me vendimin e KKRR nr. 539, datë 30.12.2021, i ndryshuar” dhe relacionin 

përkatës paraqitur nga Drejtoria Tekniko Ekonomike dhe Drejtoria Juridike dhe Konsumatorit,   

 

Konstaton se: 

 

1. Komisioni Kombëtar Rregullator me vendimin nr. 22, datë 20.07.2026 “Për fillimin e 

procedurës për rishikimin e metodologjisë dhe procedurës për miratimin e tarifave të 

shërbimeve ujësjellës kanalizime” ka vendosur fillimin e procedurës për rishikimin e 

metodologjisë dhe procedurës për miratimin e tarifave. 

 

2. Komisioni Kombëtar Rregullator në mbështetje të parashikimit ligjor në pikën 1 (i) të nenit 14 

të ligjit nr. 8102, ka kompetentë të nxjerrë rregulla për të ndihmuar ushtrimin e kompetencave 

dhe funksioneve të parashikuara në këtë ligj. Gjithashtu në pikën 1 të nenit 21, parashikohet se 

ERRU nëpërmjet kuadrit të plotë të rregullave të miratuara, përcakton procedurat dhe 

standardet minimale kombëtare për vendosjen e tarifave, si dhe afatet e kushtet e shërbimit për 

çdo veprimtari të ushtruar nga operatorët në sektorin e furnizimit me ujë dhe të largimit e 

përpunimit të ujërave të ndotura. 

3. Nxjerrja e projekt aktit bazohet edhe në kompetencën e ERRU të përcaktuar në nenin 29 të ligjit 

nr. 8102 sipas të cilit ERRU miraton rregullat procedurale që do të përdorë për kryerjen e 

funksioneve që i jep ky ligj. 

 

4. Vlerëson se ndryshimet e propozuara do të kontribuojnë në përmirësimin e procesit të aplikimit 

për tarifa, rritjen e cilësisë së dokumentacionit të paraqitur nga shoqëritë dhe garantimin e një 

procesi rregullator më efikas, transparent dhe të zbatueshëm në praktikë.  

 

 

Për gjithë sa më sipër, në zbatim të pikës 1 të nenit 14, të pikës 1 të nenit 21 dhe të pikës 1 të nenit 22 

të ligjit nr. 8102 datë 28.03.1996 "Për kuadrin rregullator të sektorit të furnizimit me ujë dhe largimit 

e përpunimit të ujërave të ndotura", i ndryshuar, 

 

 

VENDOSI: 

 

 

I. Në metodologjinë dhe procedurën për miratimin e tarifave të shërbimeve ujësjellës-kanalizime, 

miratuar me vendim të KKRR nr. 539, datë 30.12.2021, i ndryshuar, të bëhen ndryshime dhe 

shtesa si më poshtë: 

 

1. Në nenin 4 shfuqizohen përkufizimet “Lejet ose autorizimet për përdorimin e ujit” 

“Marrëveshje për pagesën e tarifave për përdorimin e ujit”; “Këshilli i Basenit Ujor”; ‘Tarifa 

Bllok në Rritje”; dhe togfjalëshi “tarifat bllok” i përkufizimit “Sistemi i tarifave”. 

 

2. Në nenin 9 bëhen ndryshimet si më poshtë: 

 

a) Pika 2 ndryshohet me këtë përmbajtje: 

            “Pagesa rregullatore përcaktohet si përqindje dhe llogaritet si më poshtë: 

a) për shoqëritë UK që aplikojnë dhe u miratohet niveli tarifor, mbi të ardhurat vjetore të 

parashikuara nga aktiviteti i furnizimit me ujë dhe largimit e përpunimit të ujërave të 

ndotura;  

b) për shoqëritë UK që nuk aplikojnë për nivel të ri tarifor, mbi të ardhurat e realizuara të 

vitit paraardhës.” 

 

b) Pika 3 ndryshohet me këtë përmbajtje: 

 “ERRU, në përputhje me pikën 2 të këtij neni, përcakton pagesën rregullatore vjetore për 

shoqërinë, e njofton shoqërinë dhe lidh kontratën me të brenda 30 ditëve nga data e njoftimit.” 
 

c) Pika 4 ndryshohet me këtë përmbajtje: 

“Përqindja e pagesës rregullatore miratohet nga KKRR-ja bazuar në kriterin e mbulimit të  

nevojave financiare për të realizuar buxhetin vjetor të aktivitetit të ERRU-së, duke marrë 

parasysh të ardhurat totale të sektorit në rang vendi, si dhe të çdo shoqërie në veçanti. Përqindja 

e pagesës rregullatore mund të ndryshohet sipas nevojave për të ardhura të ERRU-së në 

përputhje me buxhetin vjetor të aprovuar nga Këshilli i Ministrave, për të cilën shoqëritë 

njoftohen zyrtarisht me vendim të veçantë të KKRR-së brenda 30 ditëve.” 

 

3. Në nenin 10 bëhen ndryshimet si më poshtë: 
 

a) Pika 1/e ndryshohet “Organigrama e shoqërisë”; 
 

b) Pika 1/g ndryshohet si më poshtë: 

“Mendimin e pushtetit vendor për tarifat e propozuara të shprehura në vendimin/dokumentin 

përkatës”; 
 

c) Pika 1/h ndryshohet si më poshtë: 

“Vendimi i Asamblesë së Aksionarëve për miratimin e tarifave të propozuara”; 

 

d) Pika 1/ k, shfuqizohet; 

 

e) Pika 4, ndryshohet me këtë përmbajtje: 
 

“Afati përfundimtar për paraqitjen e dokumentacionit të plotë të aplikimit për nivel të ri të 

tarifave është data 30 nëntor. Shoqëria ka të drejtë të aplikojë për tarifa të reja jo më shumë 

se një herë brenda vitit. Aplikimet e paraqitura pas këtij afati shqyrtohen në vitin pasardhës, 

mbi bazën e të dhënave të përditësuara”. 

 

4. Në nenin 11, bëhen këto shtesa dhe ndryshime: 
 

a) Pika 1 ndryshohet si më poshtë: 

 

“Periudha rregullatore është periudha gjatë së cilës ERRU përcakton parametrat kryesorë 

për funksionimin e shoqërisë, objektivat që duhet të përmbushë për rritjen e nivelit të 

shërbimit, si dhe planin tarifor që ajo duhet të ndjekë gjatë kësaj periudhe. Në përfundim të 

periudhës rregullatore, shoqëria aplikon për miratimin e tarifave për periudhën e re 

rregullatore ose, kur nuk kërkon ndryshimin e nivelit tarifor në fuqi, vepron sipas procedurës 

së përcaktuar në këtë nen.” 

b) Pika 2 ndryshohet si më poshtë: 

 

“Periudha rregullatore për shoqëritë që aplikojnë sipas metodës “Kosto Plus” do të jetë 3 

vjet, ndërsa për shoqëritë që aplikojnë me metodën “Çmimi Tavan” periudha rregullatore 

është e paracaktuar 5-vjeçare.”; 

 

5. Pas nenit 11, shtohet neni 11/1 “Raste të veçanta” me përmbajtje si më poshtë: 

 

1. “Shoqëria e cila, në përfundim të periudhës rregullatore, nuk parashikon ndryshimin e 

nivelit tarifor në fuqi, paraqet pranë ERRU-së një analizë tekniko-ekonomike, të miratuar 

nga Asambleja e Aksionarëve të shoqërisë, ku argumenton mjaftueshmërinë e nivelit tarifor 

në fuqi për mbulimin e kostove dhe realizimin e objektivave të shoqërisë. 

a) ERRU shqyrton analizën tekniko-ekonomike dhe, në varësi të nivelit të mbulimit të 

kostove, performancës së shoqërisë dhe objektivave të periudhës rregullatore, i propozon 

KKRR-së vijimin e zbatimit të nivelit tarifor në fuqi për një periudhë të përcaktuar në 

vendim 

b) Për shoqëritë me nivel të mbulimit të kostove të operimit dhe mirëmbajtjes deri në 100%, 

KKRR mund të miratojë vijimin e nivelit tarifor në fuqi për një periudhë deri në dy vjet, 

periudhë gjatës së cilës shoqëria detyrohet të aplikojë sipas procedurës standarde të 

parashikuar në këtë metodologji. Për shoqëritë me nivel të mbulimit të kostove të 

operimit dhe mirëmbajtjes mbi 100%, kjo periudhë nuk mund të jetë më shumë se një vit, 

periudhë gjatës së cilës shoqëria detyrohet të aplikojë sipas procedurës standarde të 

parashikuar në këtë metodologji. Afati konkret përcaktohet me vendim të KKRR-së, 

bazuar në analizën tekniko-ekonomike të shoqërisë dhe vlerësimin e ERRU-së.” 

2. Kur periudha rregullatore përfundon përpara hyrjes në fuqi të vendimit për tarifat e 

periudhës së re rregullatore, në rastet e refuzimit të aplikimeve të vitit, shoqëria vijon të 

zbatojë tarifat, strukturën tarifore dhe kushtet për 1 vit, periudhë gjatës së cilës shoqëria 

detyrohet të aplikojë sipas procedurës standarde të parashikuar në këtë metodologji.” 

 

6. Pika 1/d e nenit 12  ndryshohet si më poshtë:  

 

“d” Mbrojtja e mjedisit në drejtim të ruajtjes së burimeve ujore nga mbi përdorimi i tyre dhe  

duke dekurajuar mbikonsumin”. 

 

7. Në nenin 13, bëhen këto shtesa dhe ndryshime: 

 

a) Në pikën 1/a togfjalëshi “Këshilli Administrativ” zëvendësohet me “Asamblenë e 

Aksionarëve”; 
 

b) Në pikën 1/b togfjalëshi “neni 9”, zëvendësohet me “neni 10”; 
 

c) Pas gërmës “c”, shtohet gërma “ç”, si më poshtë: 

ç)“Pas marrjes së vendimit për fillimin e procedurës, Drejtoria Tekniko Ekonomike përgatit    

analizën tekniko-ekonomike, e cila kalon për shqyrtim në mbledhjen e KKRR. Në rast se 

KKRR-ja paraqet komente ose sugjerime shtesë, Drejtoria reflekton ndryshimet dhe plotësimet 

e nevojshme në analizë dhe përgatit projektvendimin dhe relacionin përkatës.” 

 

d) Pas gërmës “e”, shtohet gërma “ë”, si më poshtë: 

ë)“Në rast se ka komente nga shoqëria, aksionaret e shoqërisë apo Autoriteti i Konkurrencës, 

KKRR brenda 7 (shtatë) ditëve i shqyrton dhe vendos miratimin e projektvendimit ose 

rishikimin e tij.” 

8. Neni 19 shfuqizohet. 

 

9. Pika 3 e nenit 25 ndryshohet si më poshtë: 

“Në përfundim të periudhës rregullatore, ERRU verifikon përmbushjen nga shoqëria të detyrimeve 

të përcaktuara në nenin 11 të kësaj Metodologjie. Mosparaqitja e aplikimit për tarifa ose e 

dokumentacionit për vijimin e nivelit tarifor në fuqi, sipas rasteve dhe afateve të përcaktuara në këtë 

Metodologji, trajtohet në përputhje me dispozitat e ligjit nr. 8102, i ndryshuar.” 

10. Neni 37 shfuqizohet. 

 

11. Pika 3 e nenit 45 ndryshohet si më poshtë: 

 

“Në përfundim të periudhës rregullatore, ERRU verifikon përmbushjen nga shoqëria të detyrimeve 

të përcaktuara në nenin 11 të kësaj Metodologjie. Mosparaqitja e aplikimit për tarifa ose e 

dokumentacionit për vijimin e nivelit tarifor në fuqi, sipas rasteve dhe afateve të përcaktuara në këtë 

Metodologji, trajtohet në përputhje me dispozitat e ligjit nr. 8102, i ndryshuar.” 

 

II. Ky vendim hyn në fuqi menjëherë dhe është i zbatueshëm edhe për aplikimet në proces për 

vitin 2026. 

 

III.  Ky vendim botohet në Fletoren Zyrtare. 

 

 

 

 

KRYETAR 

Gerta Lubonja 

 

 

 

 

 

 

 

http://www.erru.al/

